
内容概要

　　《京氏易传》三卷，江苏巡抚采进本。
汉京房撰，吴陆绩注。
房本姓李，吹律自定为京氏。
字君明，东郡顿邱人。
受《易》于焦延寿。
元帝时以言灾异得幸，为石显等所嫉，出为魏郡太守，卒以谮诛。
事迹具《汉书》本传。
绩有《易解》，已著录。
房所著有《易传》三卷、《周易章句》十卷、《周易错卦》七卷、《周易妖占》十二卷、《周易占事
》十二卷、《周易守林》三卷、《周易飞候》九卷、又六卷、《周易飞候六日七分》八卷、《周易四
时候》四卷、《周易混沌》四卷、《周易委化》四卷、《周易逆刺占灾异》十二卷、《易传积算法杂
占条例》一卷。
今惟《易传》存。
考《汉志》作十一篇，《文献通考》作四卷，均与此本不同。
然《汉志》所载古书，卷帙多与今互异。
不但此编，《通考》所谓四卷者，以晁、陈二家书目考之，盖以《杂占条例》一卷合于《易传》三卷
，其为四卷，亦不足疑。
惟晁氏以《易传》为即《错卦》、《杂占条例》为即《逆刺占灾异》，则未免臆断无据耳。
其书虽以《易传》为名，而绝不诠释经文，亦绝不附合《易》义。
上卷、中卷以八卦分八宫，每宫一纯卦统七变卦，而注其世应、飞伏、游魂、归魂诸例。
下卷首论圣人作《易》揲蓍布卦，次论纳甲法，次论二十四气候配卦，与夫天地人鬼四易、父母兄弟
妻子官鬼等爻、龙德虎刑天官地官与五行生死所寓之类。
盖后来钱卜之法，实出于此。
故项安世谓以《京易》考之，世所传《火珠林》，即其遗法。
以三钱掷之，两背一面为坼，两面一背为单，俱面为交，俱背为重。
比后人务趋捷径以为卜肆之便，而本意尚可考。
其所异者不以交重为占，自以世为占，故其占止于六十四爻而不能尽三百八十四爻之变。
张行成亦谓卫元嵩《元包》其法合于《火珠林》，《火珠林》之用祖于京房。
陆德明《经典释文》乃于《周易》六十四卦之下悉注某宫一世、二世、三世、四世、游魂、归魂诸名
，引而附合于经义，误之甚矣。

作者简介

作者：(汉朝)京房 (五代)麻衣道人 (明朝)刘基 解说词：郑同

章节摘录

插图：以应为药，忌坐鬼爻，旺相凶。
本宫墓鬼得之，主无药，服药不效，大怕申酉爻持世，占病重大忌，木爻独发，鬼爻旺相、伏世下，
旺又动克世。
或问：卦有三墓，何谓三墓？
答日：如天风姤卦，旁爻丑持世，乾宫属金墓在丑，此是宫墓。
如中孚卦，世持辛未，艮官属土，以寅木为鬼，木墓在未，此是鬼墓。
如泰卦，甲辰持世，坤宫属土，以亥水为财，水墓在辰，此是财墓。
问：何谓得之？
日：得之者，世爻上逢之也。
世为我身也，凡墓爻故主自身合灾也。
暴病未可者，墓滞也，故未可。
久病必死者，病久气衰，而又人墓，岂得不死？
又问：何不言财墓？
日：财墓吉兆，故以财言之，若占妇人，逢此须大忌。
又问：鬼爻旺相伏世下何也？
日：世为我身，鬼伏世下，是病随我，所以忌之。
看鬼伏何爻下，于金木水火土分辨之，伏父母，忧心得，或动土得，或往修造处得。
鬼伏兄弟动，失饥伤饱得，或因口舌气上得。
鬼伏子孙动，因牵惹得，或欲事太过得。
鬼伏财，饮食得，或买物件得。
官鬼出现，惊恐怪异，或寺观宙宇中得。
土下伏土，疮肿；火下火，手足；金见金，闷乱；木下木，寒热；水下水，冷疾；金下火，喘满；阳
宫财动主吐；阴宫财动主泻。
鬼爻现外，金鬼爻伏里，主心腹病。
鬼在内地，下受病。
鬼在外动，上受病。
用爻同。
土动主泻，木动发寒，金动四肢或满闷，火动发热。
木主足，金主头、土主胸腹，火主手目，水主耳肾。
飞伏俱旺相，飞为起因，以伏为受病。
又世为动爻，在内下受病，应为动爻，在外上受病，问爻动，主胸膈病症。
《易镜》云：且如长男受病，宜纯震之不摇，小女染病，则兑卦之不动。
大忌申酉持世，木爻独发者，申为丧车，酉为丧服，木为棺椁耳。

编辑推荐

《京氏易精粹1(京氏易传·火珠林·黄金策)》是由华龄出版社出版的。

